
Mae’r papur briffio hwn ar gyfer gweithwyr proffesiynol sy’n gweithio mewn ysgolion. Mae’n
dwyn ynghyd negeseuon allweddol o ymchwil ar gamfanteisio’n rhywiol ar blant (CSE) gyda
goblygiadau i ymarfer a dyrannu cyllidebau ysgolion. Dylid ei ddarllen ochr yn ochr & chanllawiau
ar gyfer gweithwyr proffesiynol. [Dolenni i'r Canllawiau Saesneg a’r Canllawiau Cymraeg|

Negeseuon allweddol

B Gall camfanteisio rhywiol ddigwydd i bobl ifanc o bob cefndir. Er mai merched ifanc
yw’r rhan fwyaf sy’n dioddef, mae bechgyn a dynion ifanc hefyd yn profi camfanteisio.

m Gall rhai pobl ifanc fod yn fwy agored i’r broblem — rhai sydd wedi cael eu cam-drin eisoes,
sy’n ddigartref, yn camddefnyddio alcohol a chyffuriau, sydd ag anabledd, mewn gofal, i
mewn ac allan o addysg, sydd wedi rhedeg i ffwrdd / wedi mynd ar goll o gartref neu ofal,
neu sy’n gysylitiedig & gangiau.

m Dylai pob ysgol (gan gynnwys llecliadau addysg amgen, fel Unedau Cyfeirio Disgyblion
ac Ysgolion Arhosiad Byr a hyfforddiant 6I-16 oed) dybio bod CSE yn broblem sydd
angen sylw.

m Dylid datblygu amgylchedd addysgol gyda dull ‘ysgol gyfan’ sy’n rhoi sylw i
gydraddoldeb rhywiol, cydsyniad rhywiol a pherthnasoedd sy’n seiliedig ar barch.

m Mae pob ysgol mewn sefylifa ddelfrydol i gyflwyno gwybodaeth i fyfyrwyr am CSE
trwy addysg ataliol sy’n cyflwyno gwybodaeth ac sy’n herio agweddau.

W Dylai staff yng nghymuned yr ysgol gael eu hyfforddi i adnabod ‘arwyddion rhybudd’
posibl o CSE a bod yn ddigon hyderus i gychwyn sgyrsiau sy’n seiliedig ar eu pryderon

B Mae cysyllitiadau amlasiantaethol yn golygu y gall ysgolion fod yn rhan o ddatblygiad
rhwydwaith cymuned amddiffynnol sy’n dwyn cyflawnwyr i gyfrif.

Camfanteisio’n Rhywiol ar Blant

‘Mae camfanteisio’n rhywiol ar blant yn fath o gam-drin plant lle mae unigolyn neu griwp yn
cymryd mantais ar anghydbwysedd mewn pwer i orfodi, i ddylanwadu neu i dwyllo plentyn

neu berson ifanc o dan 18 oced i gymryd rhan mewn gweithgarwch rhywiol (a) yn gyfnewid am
rywbeth y mae’r dioddefwr ei angen neu ei eisiau a/neu (b) am fantais ariannol neu statws uwch
y cyflawnwr neu’r hwylusydd.’

(Diffiniad newydd Lloegr 2017)

Nid oes dim ond un ffordd o gyflawni CSE (Child Exploitation and Online Protection Centre,
2011; Berelowitz et al. 2012; Gohir, 2013; Research in Practice and University of Greenwich,
2015). Mae meithrin perthynas i bwrpas rhyw’n gyffredin mewn rhai ffurfiau o CSE, ond nid
yw’n bresennol bob tro (Beckett, 2011; Melrose, 2013). Gall gorgyffwrdd ddigwydd rhwng
camfanteisio ar-lein ac all-lein (Fox a Kalkan, 2016). Os yw’n ymddangos bod plant a phobl
ifanc yn cydweithredu ni ellir cymryd hynny fel cydsyniad: maent o dan oed yng ngolwg y
gyfraith ac yn agored i sawl math o orfodaeth a rheolaeth. Mae cam-drin pwer o’r fath yn debyg
I'r hyn a welir mewn trais domestig a gall olygu nad yw plant a phobl ifanc yn gweld bod yr hyn
sy’n digwydd iddynt yn fath o gam-drin.

Er bod tystiolaeth yr holl ymchwil hyd yma’n dangos mai merched a menywod ifanc yw
mwyalfrif y dioddefwyr, gall camfanteisio ddigwydd i fechgyn a dynion ifanc hefyd. Yr oedran
cyfartalog pan fydd pryderon yn amlygu eu hunain gyntaf yw 12 i 15 oed, er bod astudiaethau
diweddar yn dangos nifer cynyddol o atgyfeiriadau ymhlith rhai 8 i 11 oed, yn enwedig yn

achos camfanteisio ar-lein (Yr Adran Addysg, 2017). Gwyddom lai am y camfanteisio ar rai o
Gymunedau Pobl Dduon a Lleiafrifoedd Ethnig (BME) a Chymunedau Lesbiaidd, Hoyw, Deurywiol
a Thrawsrywiol (LGBT) (Ward a Patel, 2006; Gohir, 2013; Coy, 2016a; Sharp, 2013; Fox, 2016).

Nid oes y fath beth & dioddefwr ‘nodweddiadol’. Wedi dweud hynny, gall rhai pobl ifanc fod yn
fwy agored nag eraill, ac amlygwyd ystod o ddangosyddion y dylai gweithwyr proffesiynol fod
yn ymwybodol ohonynt. Mae’r rhain yn cynnwys: cam-drin blaenorol yn y teulu; amddifadedd;
digartrefedd; camddefnyddio sylweddau; anabledd; bod mewn gofal; rhedeg i fiwrdd /

mynd ar goll; cysylltiadau & gangiau (Beckett et al. 2013; Brown et al. 2016; Coy, 2009;
Franklin, Raws a Smeaton, 2015; Harris a Robinson, 2007; Klatt et al. 2014; Jago et al. 2011;
Smeaton, 2013a). Ni wyddys a yw’r rhain yn berthnasol hefyd yn achos pobl ifanc pan fydd
camfanteisio’n dechrau neu’n digwydd yn gyfan gwbl ar-lein, er ei bod yn ymddangos bod rhai
ffactorau’n bresennol yn y ddau gyd-destun (Whittle et al. 2013). Mae’n bwysig cofio nad yw
dangosyddion yn dystiolaeth bod camfanteisio rhywiol wedi digwydd. Maent i gyd yn awgrymu
bod angen i weithwyr proffesiynol ddefnyddio’u chwilfrydedd proffesiynol a’u crebwyll i edrych
ar yr hyn sy’n digwydd yn achos pob person ifanc.

Dull ‘ysgol gyfan’

Mae creu amgylchedd addysgol lle mae ‘dull ysgol gyfan’ i roi sylw i gydraddoldeb rhywiol,
cydsyniad rhywiol a pherthnasoedd sy’n seiliedig ar barch yn hanfodol i ymateb i drais a cham-
drin, gan gynnwys CSE (Womankind, 2010; Coy et al. 2013). Mae’r cwricwlwm, polisiau’r ysgol,
cymorth bugeiliol ac ethos yr ysgol i gyd yn cyfrannu at amgylcheddau sy’n galluogi neu sy’n
herio arferion camfanteisiol a’r agweddau sy’n eu goddef (Chakravorty, 2016).

Atal CSE trwy’r cwricwlwm

Dylai gwaith i atal CSE fod yn digwydd mewn ysgolion annibynnol ac ysgolion a gynhelir, yn
ogystal ag ysgolion y wladwriaeth, ysgolion rhydd ac academiau (pan yn briodol) a llecliadau
addysgol amgen, gan gynnwys Unedau Cyfeirio Disgyblion, Ysgolion Arhosiad Byr, colegau a
hyfforddiant 6l-16 oed, gan gynnwys hyfforddiant a ddarperir gan ddarparwyr annibynnol.

Mae ysgolion mewn sefyllifa ddelfrydol i gyflwyno gwybodaeth i ddisgyblion am CSE ac

mae nifer o adnoddau ar gael i wneud hynny. Mae’n bwysig bod y gwaith hwn hefyd yn

herio agweddau ac yn helpu myfyrwyr i ddatblygu sgiliau emosiynol a chymdeithasol (End
Violence Against Women Coalition, 2011; Cymdeithas ABGI, 2016). Dylai cyfleoedd i ddysgu
am gamfanteisio rhywiol fod ar gael mewn ffurfiau oed briodol mewn ysgolion cynradd ac
uwchradd. Gall sgyrsiau agored o fewn a’r tu allan i’r ystafell ddosbarth helpu plant i adnabod
ymddygiad camdriniol posibl, dod i wybod pwy yw’r oedolion y gallant ymddiried ynddynt i
siarad ac i gynnig gwybodaeth am wasanaethau cymorth (Pearce, 2009).

1

Dylai SRE gynnwys cydsyniad rhywiol, perthnasoedd, normau rhywedd a rhywioldeb, gan
gynnwys gwneud cyrff merched ifanc yn wrthrychau rhyw, a safonau gwrywdod — yr hyn mae’n
ei olygu i fod yn fachgen neu ddyn ifanc (Brayley et al. 2014; Coy, 2008, 2009, 2016b; Coy et al.
2013; Gohir, 2013; Marshall, 2014). O gofio amlygrwydd negeseuon testun rhywiol a mynediad

pobl ifanc at bornograffi ar-lein, mae angen creu cyfleoedd i drafod portreadau o ryw a sut y
mae’r rhain yn seiliedig ar rywedd (Coy et al. 2013; Stanley et al. 2016).

Mae pobl ifanc yn llawer llai tebygol o gofio gwybodaeth o un sesiwn, felly dylid atgyfnerthu
negeseuon (Skidmore, 2007; Coy, 2016b). Er bod amser cwricwlwm ar gyfer gwersi ABGI a
SRE yn hanfodol i gynnig rhaglen ddatblygiadol gydlynus, gellir cyfoethogi dysgu hefyd trwy
integreiddio CSE o fewn y cwricwlwm ehangach, e.e. trafodaethau ar ddiogelwch digidol/
technolegol yn ystod gwersi cyfrifiaduron (Wurtele a Kenny, 2016). Mae rhoi sylw i ffurfiau rhithiol
0 gam-drin a chamfanteisio’n adlewyrchu’r realiti i bobl ifanc, ac yn cydnabod sut maent yn
cymdeithasu ac yn cyfathrebu (Beckett et al. 2013; Smeaton 2013b).

Bydd pobl ifanc ag anableddau ac anawsterau dysgu’n elwa ar wybodaeth wedi’i llunio’n
bwrpasol ar risgiau, strategaethau diogelwch ac adeiladu sgiliau yng nghyd-destun bywyd pob
dydd (Barnardos, 2012; Chakravorty, 2016). Mae hyn yn bwysig gan fod anawsterau corfforol
neu ddysgu a/neu anabledd yn gallu gwneud pobl ifanc yn fwy tebygol o gael eu targedu gan
gamfanteiswyr (Berelowitz et al. 2012; Cockbain et al. 2014; Jago et al. 2011; Smeaton, 2013a).

Ymddengys fod hygrededd ac arddull cyflwyno hwyluswyr hefyd yn arwyddocaol (Beckett et al.
2013; Coy, 2016b), sy’n awgrymu y gallai hyfforddiant mewn swydd arbenigol i athrawon fod yn
allweddol. Efallai yr hoffai ysgolion hefyd ystyried cyflwyno sesiynau ataliol mewn partneriaeth

a gwasanaethau arbenigol lleol. Efallai y byddai’n well gan rai pobl ifanc pe bai’r gwaith hwn yn
cael ei wneud gan rywun o’r tu allan i’r ysgol, gan y byddant o bosibl yn teimlo eu bod yn fwy
parod i drafod materion ac i ofyn cwestiynau iddynt (McNeish a Scott 2015). Bydd dull o'r fath
yn gynaliadwy os yw’n cynnig cyfle i raeadru gwybodaeth arbenigol i athrawon.

Amgylchedd dysgu saff a diogel

Dylid cyfuno cwricwlwm ataliol ag amgylchedd saff a diogel sy’n hyrwyddo perthnasoedd positif
sy’n seiliedig ar barch rhwng cymheiriaid, rhwng myfyrwyr a staff, ac sy’n cynnwys ymgysylltu
ehangach & rhieni/gofalwyr (Beckett et al. 2013).

Er bod amgylchedd yr ysgol yn gallu bod yn ofod positif i bobl ifanc, gall hefyd fod yn un lle
gallant brofi camfanteisio rhywiol (Berelowitz et al. 2015; Firmin, 2013). Gall camfanteisio
rhywiol hefyd gynnwys cymheiriaid mewn ffyrdd cymhleth, fel hwyluswyr, camdriniwyr neu
dystion (Firmin, 2011; Beckett et al. 2013). Gall meithrin perthynas amhriodol a chamfanteisio
rhywiol ddigwydd yn ystod diwrnod yr ysgol, gan gynnwys cymheiriaid sy’n gysyllitiedig a
gangiau (Factor a Pitts, 2015; Gilligan, 2016). Gall rhai myfyrwyr gyflwyno pobl ifanc eraill i
gamfanteiswyr (Berelowitz et al. 2012; Casey, 2015; Gohir, 2013). Gall cyfryngau cymdeithasol
fod yn gyfrwng i ledaenu sibrydion a delweddau rhwng grwpiau o gymheiriaid fel y gall effaith
CSE sy’n digwydd y tu allan i’r ysgol ddychwelyd yn 6l yno (Cyngor y DU ar Ddiogelwch Plant
ar y Rhyngrwyd, 2016).

Dylai cymuned pob ysgol dybio bod CSE yn broblem. Yn ychwanegol at addysgu pobl

ifanc am CSE, mae angen i ysgolion ganfod a helpu pobl ifanc sy’n cael eu heffeithio. Dylid
gwneud cysylltiadau & pholisiau perthnasol yr ysgol, gan gynnwys y rhai ar fwlio, trais rhywiol
ac aflonyddu a chydraddoldeb. Efallai na fydd pobl ifanc yn gweld eu hunain fel dioddefwyr
a byddant yn credu eu bod mewn cariad (Pearce, 2009). Dylid felly fabwysiadu ymagwedd
ragweithiol i ganfod dioddefwyr, gan wahaniaethu rhwng ymddygiad sy’n tarfu ar eraill ac
arwyddion cynnar o gamfanteisio.

Gellir gwneud staff ysgolion yn ymwybodol o’r posibilrwydd o CSE os yw pobl ifanc yn ynysu
eu hunain oddi wrth eu teulu a/neu rwydweithiau cymheiriaid; 0s oes ceir neu dacsis yn aros
amdanynt y tu allan i’r ysgol a’u bod yn cael anrhegion a ffonau symudol (Barnardo’s, 2012;
Casey, 2015). Gallai arwyddion eraill 0 gamfanteisio ymhlith merched ifanc gynnwys delwedd
fwy rhywiol ohonynt eu hunain, fel eu dillad, gwallt a cholur (Coy, 2016a).

Mae gweithwyr proffesiynol yng nghymuned yr ysgol mewn sefylifa dda i ganfod achosion
pryder yn gynnar, gan eu bod yn sylwi ar ymddygiad myfyrwyr o ddydd i ddydd a gallant sylwi
ar newidiadau. Yn ogystal & staff addysgu, gallai’r rhain gynnwys: nyrsys ysgol; mentoriaid
dysgu; gweithwyr cymorth teulu a staff ategol eraill fel staff arlwyo. Gall hyfforddiant ar y cyd
ar draws cymuned yr ysgol helpu i ddatblygu cyd-ddealltwriaeth o rolau a chyfrifoldebau, ac
arferion gweithio mwy effeithiol i ganfod ac ymyrryd mewn achosion o gamfanteisio rhywiol.

Cynnig cymorth

Mae cysylltiadau penodol rhwng CSE ac addysg y dylai’r proffesiwn fod yn ymwybodol
ohonynt. Mae’r rhain yn cynnwys:

triwantiaeth/bod yn absennol o’r ysgol;
gwaharddiad dros dro/parhaol; a

chyflawniad addysgol isel (Casey, 2015; Coy, 2009; Kramer a Berg, 2003; Scott
a Skidmore, 2006).

Gall pobl ifanc sydd allan o’r ysgol/addysg yn hawdd iawn deimlo eu bod y tu allan i’r brif ffrwd
gymdeithasol ac maent felly’'n fwy tebygol o gael eu targedu gan oedolion a chymheiriaid sydd
am gamfanteisio arnynt (Nelson, 2016). Ar y llaw arall, mae cysylltiad & chymuned addysgol
sefydlog yn warchodol (Kaestle, 2012) gan ei fod yn creu ymdeimlad o berthyn a sefydlogrwydd,
ac mae’n cadarnhau eu ffydd ynddynt eu hunain.

Mae llawer o bobl ifanc sy’n profi camfanteisio rhywiol yn sén am golli gobaith am y dyfodol,

o deimlo eu bod yn ddiwerth ac yn methu meddwl am ffordd allan (Beckett et al. 2013; Coy,
2008; Gilligan, 2016). Gall cymorth i ailafael mewn addysg newid hyn mewn nifer o ffyrdd:
gwneud ffrindiau newydd nad ydynt yn rhan o rwydweithiau camfanteisiol; (ail)ddarganfod

sgiliau deallusol a chreadigol; sylweddoli bod modd cael breuddwydion a bod dyfodol gwahanol
yn bosibl. Gall addysg hefyd wrthweithio yn erbyn effaith aflonyddgar cysylitiadau & gweithgarwch
troseddol lle mae pobl ifanc yn rhoi tystiolaeth yn erbyn camfanteiswyr a chamdrinwyr (Beckett

a Warrington, 2015).

2 Negeseuon gan blant i weithwyr proffesiynol yn Myers and Carmi, 2016



Gall rhoi gwybodaeth i rieni/gofalwyr am CSE yn yr ysgol eu galluogi i ddechrau trafod &’'u plant
y tu allan i’r ysgol (Topping a Barron, 2009). Mae rhannu pryderon am bobl ifanc unigol a sicrhau
bod rhieini’'n cael help hefyd yn ffordd o ymgysylltu a rhieni/gofalwyr (Palmer a Jenkins, 2014). Ar
yr un pryd, mae’n hanfodol penderfynu a yw’n ddiogel i gynnwys rhieni. Dylid bod yn ofalus wrth
wneud hyn gan fod posibilrwydd y gallai rhai rhieni fod yn rhan o’r camfanteisio neu gam-drin
(Itzin, 2001). Gall rhai pobl ifanc sy’n dioddef camfanteisio fod ar yr un pryd yn gweithio’u ffordd
trwy gyd-destunau teuluol a chymunedol lle gallai datgelu gwybodaeth am eu camdriniaeth

eu rhoi mewn perygl o fathau eraill 0 niwed, fel priodas o dan orfod a thrais ar sail ‘anrhydedd’
(Sharp-Jeffs, 2016). Mewn amgylchiadau o’r fath, gall ysgolion fod yn ofod diogel i weithio a
phobl ifanc heb yn wybod i’'r rhieni (Sharp-Jeffs, 2016).

Gweithio amlasiantaethol

Gall ysgolion betruso cyn cynnwys partneriaid allanol mewn ymateb i CSE gan eu bod

yn ofni niweidio enw da’r ysgol (Coy, 2016b; Gohir, 2013; Y Gymdeithas Genedlaethol er

Atal Creulondeb i Blant, 2014). Er hynny, mae’n hanfodol eu bod yn gwneud cysylltiadau
amlasiantaethol er mwyn bod yn rhan o ddatblygiad rhwydwaith cymunedol rhagweithiol (Nelson,
2016; Firmin, 2016).

Bydd yr aelod diogelu dynodedig ac aelodau allweddol eraill o’r staff fel nyrs yr ysgol yn aml yn
rhan bwysig o rwydweithiau amlasiantaethol (Nelson, 2016; Firmin, 2016).

Bydd cyfathrebu ag asiantaethau eraill yn rhoi gwybodaeth strategol bwysig i’r ysgol, gan
gynnwys dealltwriaeth o’r cyd-destun lleol (Bovarnick a Scott, 2016). Er enghraifft, gellir rhannu
mannau lle mae CSE yn fwy o broblem a gwybodaeth berthnasol ag asiantaethau eraill i godi
ymwybyddiaeth ac i dargedu ymyriadau (Berelowitz et al. 2015). Gall staff ysgolion fod mewn
sefylifa well i ddeall arwyddocad gwybodaeth sy’n dod i'w sylw.

Mae tueddiad mewn ymatebion i CSE i ganolbwyntio ar y dioddefwr, gan eu cywilyddio
ymhellach a gwneud y cyflawnwyr yn anweladwy (Gohir, 2013). Mae gweithio amlasiantaethol
yn golygu y gall ysgolion gyfrannu at amharu ar gyflawnwyr — mae’r mwyafrif yn fechgyn a
dynion. Gellir gwneud hyn trwy rannu gwybodaeth i ddatblygu ‘proffiliau problem’ rhanbarthol
a gynhyrchir gan ddadansoddwyr yr heddlu (Berelowitz et al. 2013). Gall gwybodaeth o’r fath
gynnwys enwau — gan gynnwys ffugenwau, cyfeiriadau, ardaloedd problemus, rhifau ffonau
symudol, rhifau ceir a gwybodaeth am vy rél a chwaraeir gan fusnesau lleol (Hughes a Thomas,
2016; Drew, 2016; Myers a Carmi, 2016; Nelson, 2016; Palmer a Jenkins, 2014; Pona, 2016).

Yn ogystal & chyfrannu at ymatebion strategol lleol i CSE trwy atal ac amddiffyn, gall ysgolion roi
pobl ifanc mewn cysylltiad & gwasanaethau cymorth (Berelowitz et al. 2015). Gall gwersi ABGI

a SRE gyfeirio at wasanaethau cymorth a rhoi i fyfyrwyr y strategaethau sydd eu hangen i ddod
o hyd i gymorth iddynt hwy eu hunain neu i'w cymheiriaid. Mae darparu gwasanaethau iechyd
rhywiol, cwnsela a gwasanaethau CSE arbenigol mewn ysgolion yn ddull arall ac mae’n golygu
bod pobl ifanc yn gallu cael gafael ar gymorth na fyddai ar gael fel arall o bosibl y tu allan i oriau
ysgol (Allnock et al. 2015). Dylid meithrin cysylitiadau hefyd & gwasanaethau cymorth perthnasol
eraill gan gynnwys mudiadau Trais yn erbyn Menywod a Merched, Gwasanaethau lechyd
Meddwl! Plant a’r Glasoed, camddefnyddio sylweddau a gwasanaethau ar gyfer plant ar goll sy’n
cael eu harwain gan yr awdurdod lleol, yr heddlu neu’n wirfoddol.

O gofio’r cysyllitiadau rhwng CSE a mynd ar goll, dylai fod gan ysgolion y gallu i gyflenwi data i
awdurdodau lleol ar blant sy’n colli ysgol, plant sy’n absennol heb ganiatad yn ogystal & phlant

sy’n cofrestru’n rheolaidd am ddiwrnod ond nad ydynt yn mynychu gwersi. Gellid croesgyfeirio
hyn & data’r awdurdod lleol ar blant y dywedir sydd ar goll wrth yr heddlu er mwyn canfod plant
a all fod angen ymyriad (All Party Parliamentary Group for Runaway and Missing Children and
Adults, 2016; Gohir, 2013).

Mae’n amlwg bod ysgolion yn gwneud cyfraniad pwysig i amddiffyn plant a phobl ifanc pan
fyddant yn defnyddio ac yn neilltuo adnoddau i fynd i'r afael & CSE (Casey, 2015 Coy, 2009;
Kramer a Berg, 2003; Scott a Skidmore 2006).

Negeseuon allweddol o ymchwil ar gamfanteisio’n
rhywiol ar blant - hefyd ar gael

m Yr Heddlu

m Comisiynu gwasanaethau’r heddlu’n strategol
m Gweithwyr cymdeithasol

m Comisiynu gwasanaethau plant yn strategol
m Staff sy’n gweithio mewn lleoliadau iechyd

m Comisiynu gwasanaethau gofal iechyd

m Gweithio amlasiantaethol

